
LEVE

Landsforeningen for etterlatte ved selvmord




ÅRSMELDING  2009
LEVE, Sogn og Fjordane fylkeslag

1. Fylkesstyret    
Årsmeldinga omfattar eit samandrag av LEVE, Sogn og Fjordane fylkeslag, sine aktivitetar i 2009. 
Følgjande styre vart vald for 2009:   

Monika Litsheim, Førde            

              

Eva Marie Pleym Lund, Raudeberg  (leiar)                       

Hildegunn Støve, Stryn




 

Sigurd Wahl Sande, Dale i Sunnfjord (sekretær)

 

Nils-Petter Hauge, Stryn (økonomi) 
Vara: 

Jorunn Fosse, Førde 

Rasmus Felde, Dale


Tony Helgøy, Førde
                                        

Rita Kalstad, Høyheimsvik


  

I følgje vedtektene skal det vere fleirtal av etterlatne i styret. I Sogn og Fjordane var tre av fem medlemmer etterlatne, to av varamedlemmene var etterlatne.

Vi bur i eit fylke med store avstandar noko som gjer det til ei utfordring å ha hyppige møte. På trass av få møte, er aktiviteten i styret totalt sett god. Fleire viktige aktivitetar har blitt iverksette dette året. 

Målet framover er å få til eit meir stabilt møtemønster som sikrar eit meir fôrutsigbart kontaktmønster mellom styremedlemmene. 
1.1 Ungdom

Det er ikkje lett for ungdom å ta kontakt med oss direkte. Foreldre seier likevel at det er godt at LEVE finst, slik at dei unge veit at vi er der. Fleire styremedlemer arbeider også i yrker der dei møter hjelpetrengande ungdom. Dessverre har det ikkje lukkast styret å finne ei ungdomskontakt.  

1.2 Styremøte

Det blei gjennomført tre styremøte i 2009, eitt av dei på den vakre hytta til Rasmus. 
Viktig tema var Verdsdagen, Kafe LEVE, oppfølging av etterlatne gjennom samtalar, inntektskjelder med meir. Truleg er fire styremøte i året passeleg og overkomeleg for alle. 

2. Økonomi og finansiering

Fylkeslaget har i 2009 hatt inntekter frå følgjande instansar: 
i) 50% av medlemskontingenten 

ii) Støtte til Verdsdagen / landsmøtet frå Leve sentralt
Syner til eige regnskap for 2009 som blir lagt fram på årsmøtet. Budsjettet for 2010 blir utarbeida på fyrste styremøte etter årsmøtet. 
Fylkesstyret vil særskilt takke Gjensidigestiftinga, Nordfjord Kjøtt og Hornindal kommune for avgjerande økonomisk støtte til foreininga sitt arbeid. Utan desse si hjelp hadde det vore umogleg å oppretthalde aktiviteten i foreininga (midlane ikkje regnskapsført før 2010). 
Vona på sikt må vere at meir økonomisk støtte kjem frå sentralt hald i form av statlege  midlar til LEVE sentralt.

Det er positivt at stadig fleire foreiningar/institusjonar arbeider for etterlatne ved sjølvmord. Den økonomiske utfordringa er likevel at bla Fylkeslegen sin pengepott blir delt mellom stadig fleire aktørar innan ”vårt felt”, noko som bla medførte at LEVE ikkje fekk tilslag på sin søknad i 2009. 

Styremedlemmene tek seg ikkje betalt for arbeidet. Målet er å dekke reelle utgifter inkl noko av transportkostnadene til styremøta, noko som så langt har synt seg vanskeleg. 
3. Møte med etterlatte
Per i dag er det 40 medlemmer i LEVE, Sogn og Fjordane fylkeslag. 13 familiemedlemskap, og 14 einskildmedlemmer. Fleire av desse er nye i medlemsmassen, andre har vore medlemmer over mange år. 

Berre i 2007 enda 15 menneske livet sitt ved sjølvmord i Sogn og Fjordane, ein markant oppgang samanlikna med dei siste åra. Reknar ein 20 nære etterlatne ved kvart sjølvmord, er 300 menneske råka av sjølvmord på eitt år i fylket. I sum utgjer dette eit stort samfunnsproblem i fylket, og målet til fylkeslaget er å få fleire av desse som del av medlemsmassen slik at vi enklare kan nå dei med vår informasjon og våre tilbod.

3.1 Kafe LEVE

Eit føremål med Kafe LEVE er å tilby eit lågterskeltilbod for etterlatne. Vi opplever at møta er viktige for dei som kjem – det blir tid til å prate og å meddele vanskelege tankar.  

Det vart gjennomført seks Kafé LEVE i 2009. 

I Dale i Sunnfjord gjennomførte Rasmus og Sigurd heile 4 kafear; to i første halvår og to i haust. Fast stad er det kommunale lokalet Studio Nova. Oppslutninga/frammøtet har ikkje vore mindre enn 7 og maks 13. Ved dei første samlingane i Dale var det innleiing ved tilreisande fagperson eller andre styremedlemmer. Etter kvart (frå i haust) har Rasmus og Sigurd sjølve hatt innleiing til samtale, og det ser også ut til å ha fungert tilfredsstillande. 

Fleire av deltakarane har gjeve uttrykk for at desse samlingane har betydd mykje for dei. Kafe LEVE i Dale fungerer i praksis som ei sorggruppe. Det vert sendt ut innbyding til dei som har vore med før. Det vert ikkje lenger sett inn annonse i Firda då denne dyre ordninga ikkje har ført til fleire deltakarar. Takk til Rasmus og Sigurd for flott aktivitetsnivå i Dale. 

Det vart gjennomført èin kafe i Førde. Der formidla Tony Helgøy sine erfaringar frå sitt arbeid og si forsking. Eitt av møta vart avvikla på Senter for Livsmeistring (Skei) i flotte omgjevnader. 
Alt i alt er Kafe LEVE eit svært viktig tiltak som fylkeslaget vil satse mykje på i tida framover.
3.2 Samlingshelg for etterlatne etter sjølvmord  

Arrangør: Senter for Livsmeistring, LEVE og RVTS-vest.

Eva og Rasmus deltok som fadderar og støttepersonar. Samlinga varte i fire dagar. Eva skriv: ” Vi møtte mange familiar og vi opplevde begge to at vi var til nytte for nokon. I tillegg til oss to frå LEVE, var det Leve-representantar frå Rogaland og ein frå Hordaland. Det var 17 påmelde, både vaksne og barn, frå heile landet. Vi fikk mange positive tilbakemeldingar, på dette kurset kjende både store og små seg godt ivaretekne. Fagpersonane frå RVTS var eineståande”. Det er allereie venteliste på kurset som skal gå i 2010.

 

Eva har god kontakt med mange kursdeltakerne både frå i år og året før. Både Rasmus og Eva formidlar at dette betyr mykje for dei og at det gjev kjensla av at LEVE verkeleg kan vere med å gje andre ei meining. 
3.3 Minneteppet på Skei (www.minneteppet.no)  

“Minneteppet er et prosjekt satt igang av tekstilkunstner Eline Medbøe i samarbeid med organisasjonen LEVE. Gjennom prosjektet skal etterlatte, som har opplevd at noen de er glade i har tatt sitt eget liv, sammen lage et minnesmerke over menneskene de har mistet” (frå heimesida).

Minneteppet var på Skei i juni. Det var få oppmøtte sjølv om ein hadde ein iherdig pr-kampanje i førekant av arrangementet. Alle medlemmene fekk invitasjon i posten. Eva var intervjua i fleire aviser i fylket. Eva og Eline var ute med pressemelding som gjekk til alle aviser. Det vart sendt innbydingar til dei fleste sokna i fylket også. 

Det møtte berre fem deltakarar. Sjølv om dei var få, var opplegget veldig bra. Det vart to flotte dagar med mange gode samtaler.
Det er mogleg for dei som ikkje fekk/ville vere med å sende inn eigen lapp (sjå heimesida). 

3.4 Møte med etterlatne i krise

Fleire styremedlemmer har blitt kontakta eller teke kontakt med etterlatne via telefon, samt gjennomført møte gjennom året, ved fleire høve umiddelbart etter eit sjølvmord. Dette er tøft på alle måtar for dei involverte, men samstundes kanskje den viktigaste oppgåva vi gjer som foreining. Det er tydeleg at LEVE har ei rolle utover den kriseteamet/presten har ressursar til å fylle åleine. 

3.5 Etterlatnegruppe/ sorggruppe
Dessverre har det ikkje vore tilbod om grupper for etterlatne ved sjølvmord i fylket dei siste åra. Sjølv om fleire har etterspurt dette, har vi ikkje hatt kapasitet eller midlar til å klare å gjennomføre dette. Derfor var gleda stor då Egon Askvik, prest i Leikanger, kontakta foreininga med mål å starte ei sorggruppe i samarbeid med Åse Kongsvik, psykiatrisk sjukepleiar i Leikanger. Vi i LEVE er så glade for at dette tilbodet er oppe å gå, og vona er at fleire grupper vil blir etablerte dei komande åra. 
Rapport frå sorggruppe i Sogndal (2009-2010) 
Egon Askvik tok våren 2009 kontakt med Åse Kongsvik med tanke på å starta opp ei sorg-gruppe for etterlatne etter sjølvmord. Dette ville dei gjera i samforståing/samarbeid med LEVE, Sogn og Fjordane. Egon hadde erfaring med sorggruppe frå Nordhordland (LEVE Hordaland). Begge hadde erfaring frå enkeltsamtalar med pårørande etter sjølvmord. Dei såg at det var eit behov for ei gruppe i sin region.

Dei kontakta LEVE i Sogn og Fjordane og LEVE Hordaland. Monica Østereng tok turen til Sogn og hadde møte med dei i oktober.  Dei hadde fleire førebuande møte. Egon var også leiar på eit kurs for etterlatne på Livsmeistringssenteret på Skei  september 09, og blei der kjend med mellom andre Eva og Rasmus i LEVE.

Dei kontakta lokalavisa Sogn Avis og det blei laga eit stort intervju om gruppa. Avisa hadde også ein annonsekampanje til ein verdi av kr.20.000 som dei fekk gratis. Dette var eit svært verdfullt bidrag frå Sogn Avis. Vidare blei det lagt ut informasjon på LEVE sine heimesider. 
Det blei søkt Gjensidigefondet om midlar til å starte opp og drifte gruppa. Det blei gjeve eit tilskot på kr.20.000 som sikra iverksetting. Ei stor takk til Gjensidige for denne avgjerande støtta. LEVE har også søkt sokneråda i Indre Sogn om takkoffer til sorggruppearbeid.

Det var ope informasjonsmøte i Sogndal tysdag 29.september 2009. Her møtte 12 stk. 
Det melde seg 5 til å vera  med i gruppa. Dei er fordelt på fire kommunar i Indre Sogn. 

Det var 4 gruppemøte før jul og 6 møte etter jul. Gruppa har vore samla på Stedjetunet i Sogndal som dei fekk låne vederlagsfritt. Stedje kyrkjelyd v/diakonen har sytt for at nokon har kjøpt inn/laga til mat/kaffi og te. Nokre møte har vore på Galleri Krydder.  Kyrkja v/prosten i Indre Sogn har dekka reise for Egon og Åse til og frå Leikanger.

Gruppa har vore samla kl.19-2030 annakvar tysdag. Om ønskeleg kan ein få innsyn i opplegget ved å ta kontakt med LEVE.  
Sjølv om arbeidet så langt ikkje er evaluert, er erfaringa at det har vore ei lærerik og god oppleving for leiarane og deltakarane i den forstand at gruppa fungerer etter intensjonen.
To av dei som var på informasjonsmøtet, men som av ulike grunnar ikkje vart med i gruppa, 

har fått individuell oppfylging med regelmessige samtalar. Slik sett har tilbodet famna sju personar.

4. Arrangement lokalt og sentralt
Verdsdagen

Verdsdagen blei i år markert på Måløy Vidaregåande skule. Grunna uheldige omstende kunne ein ikkje gjennomføre arrangementet på Verdsdagen, noko som medførte at ein ikkje fekk ny dato for arrangementet før i 2010. Ein har no gjennomført eit tre timar langt undervisningsopplegg for alle trinna på skulen. Opplegget var ein kombinasjon av film, informasjon frå Nils-Petter og formidling av eigne erfaringar frå Hildegunn. Ei takk til skulen og ikkje minst kontaktperson Geertruida Boer for at dei ville gjennomføre dette arrangementet. Elevane ved skulen var svært flinke til å høyre etter eit vanskeleg tema. Flinke var også ungdomane som underheldt oss med fin musikk. 

I fylgje Boer var tilbakemeldingane etter tiltaket positive (sjå vedlegg)
5. Kommunikasjon og informasjon  
Sentralt LEVEnytt

Dette er eit svært viktig informasjonshefte som er relevant for alle medlemar anten ein deltek i styrearbeid eller ikkje. Innhald og frekvens synest gjennomtenkt. 
Lokalt LEVEnytt

Styret har sendt ut tre lokale LEVEnytt til medlemmane i 2009. Det fylkesvise LEVEnytt held god kvalitet. Vi vonar på fleire innspel frå våre medlemmar. Ei stor takk til Eva som gjer ein kjempeinnsats for å gje ut desse til glede og nytte for oss alle. Takk også til Sigurd for hans varme dikt i LEVEnytt.
Nettsider
På www.leve.no er fylkessidene stadig oppdaterte. Takk til Eva også for denne jobben.  
6. Diverse
Ressurssenter for Vald, traumatisk stress og Sjølvmordsførebygging – Region Vest.

Det er svært gledeleg å oppleve at RVTS nå blir stadig meir synleg i fylket. Senteret har langt fleire ressursar å stille opp med enn fylkeslaget, og vil utan tvil verte ein viktig samarbeidspartnar i åra som kjem. Det som blir viktig framover er at det blir god kommunikasjon mellom LEVE, Senter for Livsmeistring og RVTS, slik at ein ikkje overlappar kvarandre med arrangement og liknande.  

Til slutt ei stor takk til alle styre- og varamedlemmene for dykkar arbeid og omsut for foreininga og dei etterlatne. Ei takk til alle dykk medlemmane som gjennom dykkar medlemskap prisgjev vårt arbeid. 

LEVE, Sogn og Fjordane fylkeslag 
Styret  
